
ԱՄՓՈՓԱԹԵՐԹ
«ԳԵՈԴԵԶԻԱՅԻ ԵՎ ՔԱՐՏԵԶԱԳՐՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔԻ ՆԱԽԱԳԾԻ 

	1. ՀՀ արտակարգ իրավիճակների նախարարություն
	14.10.2020 թ. 

	
	N 01//6330-2020

	Առաջարկություններ և դիտողություններ չկան:
	

	2. ՀՀ բարձր տեխնոլոգիական արդյունաբերության նախարարություն
	09.10.2020 թ.

	
	N 01/17.1/5805-2020

	Առաջարկություններ և դիտողություններ չկան:
	

	3. ՀՀ էկոնոմիկայի նախարարություն
	17.10.2020 թ.

	
	N 01/14452-2020

	Առաջարկություններ և դիտողություններ չկան:
	

	4. ՀՀ կրթության, գիտության, մշակույթի և սպորտի նախարարություն
	09.10.2020 թ.

	
	N 34/14.1/27071-2020

	Առաջարկություններ և դիտողություններ չկան:
	

	5. ՀՀ շրջակա միջավայրի նախարարություն
	14.10.2020 թ.

	
	N 1/02.5/11466-2020

	Հայտնում եմ, որ ««Գեոդեզիայի և քարտեզագրության մասին» օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ բովանդակային առումով սկզբունքային առարկություններ չկան, սակայն անհրաժեշտ է ճշտել նախագծով նախատեսվող՝ փոփոխվող և լրացվող հոդվածների համարակալումները, մասնավորապես.
- 1-ին հոդվածով առաջարկվող փոփոխության մեջ, քանի որ գործող օրենքն արդեն իսկ ունի 1-ին հոդված,
- նախագծի 17-րդ հոդվածով լրացվող՝ 3.1-ին գլխի հոդվածների համարակալումները, քանի որ գործող օրենքն արդեն իսկ ունի 17-21-րդ հոդվածներ։
Առաջարկության համար հիմք են հանդիսանում «Նորմատիվ իրավական ակտերի մասին» օրենքի 14-րդ հոդվածի 11-րդ և 12-րդ մասերի դրույթները,  համաձայն որոնց՝
«11. Նորմատիվ իրավական ակտում փոփոխություններ կամ լրացումներ կատարելիս փոփոխվող կամ լրացվող իրավական ակտի բաժինների, գլուխների, հոդվածների, մասերի, կետերի, ենթակետերի, պարբերությունների համարների փոփոխություն չի կատարվում: Նորմատիվ իրավական ակտի բաժինների, գլուխների, հոդվածների, մասերի, կետերի, ենթակետերի կամ պարբերությունների միջև համապատասխանաբար նոր բաժին, գլուխ, հոդված, մաս, կետ, ենթակետ կամ պարբերություն կարող է լրացվել միայն լրացուցիչ համարով: 
12. Նորմատիվ իրավական ակտի բաժնի, գլխի, հոդվածի, մասի, կետի, ենթակետի կամ պարբերության գործողության դադարեցման դեպքում իրավական ակտի մյուս բաժինների, գլուխների, հոդվածների, մասերի, կետերի, ենթակետերի կամ պարբերությունների համարները համապատասխանաբար չեն փոփոխվում: 
Նորմատիվ իրավական ակտի գործողությունը դադարեցված բաժնի, գլխի, հոդվածի, մասի, կետի, ենթակետի կամ պարբերության փոխարեն նույն համարով այլ բաժին, գլուխ, հոդված, մաս, կետ, ենթակետ կամ պարբերություն չի կարող ընդունվել:»։ 
	



Ընդունվել է:
Նախագծի համարակալումները խմբագրվել են:

	6. ՀՀ պաշտպանության նախարարություն
	14.10.2020 թ.

	
	N ՊՆ/01/3271-2020

	1. օրենքի նախագծի 2-րդ հոդվածի 1-ին մասի 6-րդ կետում և 3-րդ հոդվածի 3-րդ մասի «գ» կետում «երկրի հեռազննում» և դրա հոլովաձևերը շարադրել «Երկրի հեռազննում»,
	Ընդունվել է:
Կատարվել են փոփոխություններ:

	2. օրենքի նախագծի 3-րդ հոդվածով օրենքի 2-րդ հոդվածի 4-րդ մասի «թ» կետում «երկրատեղեկատվական» բառը «աշխարհագրական տեղեկատվական» բառերով փոխարինումն անհրաժեշտություն կառաջացնի փոփոխություն կատարել նաև Կառավարության 20.01.2005թ. N 197-Ն որոշման մեջ,
	Ընդունվել է:
ՀՀ կառավարության 2019 թվականի մայիսի 16-ի N 650-Լ որոշմամբ հաստատված N 1 հավելվածի 330-րդ կետի 330.7-րդ ենթակետի պահանջների համաձայն Ինտեգրված կադաստրի ստեղծման միջոցառման «330.7. Գործող իրավական ակտերում փոփոխությունների իրականացում, անհրաժեշտության դեպքում նոր կարգավորումներ» շրջանակներում վերանայվում են գործող իրավական ակտերում փոփոխություններ և լրացումներ կատարելու անհրաժեշտությունը:

	3․ օրենքի նախագծի 17-րդ հոդվածով լրացվող գլխի 20-րդ հոդվածի 5-րդ կետում առաջարկում ենք քննարկել Կոմիտեի կողմից հաստատվող կարգի նախապես համաձայնեցում Պաշտպանության նախարարության հետ։
	Ընղունվել է:
Օրենքի նախագծից բխող և օրենքի ուժի մեջ մտնելուց հետո սահմանված ժամկետում իրավական ակտերի նախագծերը սահմանված կարգով համաձայնեցվելու են շահագրգիռ պետական կառավարման մարմինների հետ:  

	7. ՀՀ տարածքային կառավարման և ենթակառուցվածքների նախարարություն
	20.10.2020 թ.

	
	N ՍՊ/14.1/28947-2020

	Առաջարկություններ և դիտողություններ չկան:
	

	8. ՀՀ ֆինանսների նախարարություն
	16.10.2020 թ.

	
	N 01/11-1/15731-2020

	Նախագծի 17-րդ հոդվածի 6-րդ մասի համաձայն՝ ազգային տարածական տվյալների ենթակառուցվածքների վարման սկզբունքներից է պետության աջակցությունը բազային տարածական տվյալների ստեղծմանը և թարմացմանը։ Սահմանված կարգավորումն անհրաժեշտ է հստակեցնել, քանի որ ներկայացված ձևակերպումից անհասկանալի է, թե պետության ինչպիսի աջակցության մասին է խոսքը։
	Ընդունվել է:
Նախագծի (խմբագրված տարբերակի 16.2 հոդվածի 2-րդ մաս) բազային տարածական տվյալների շերտերը համարվում են պետական սեփականություն՝ անկախ ֆինանսավորման աղբյուրներից և դրանց ստեղծումից (թարմացումից), և մասնավորեցման ենթակա չեն։ Հետևաբար ազգային տարածական տվյալների ենթակառուցվածքի պետական կառավարման առաջնահերթ խնդիրների լուծման՝ տեղեկատվության ստեղծման, տրամադրման, թարմացման աշխատանքերը կիրականացվեն Կադաստրի կոմիտեի ծախսերի նախահաշվի շրջնակներում:

	9. ՀՀ արդարադատության նախարարություն
	27.11.2020 թ.

	
	N 01/27.1/25977-2020

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Գեոդեզիայի և քարտեզագրության մասին» օրենքում փոփոխություններ և լրացումներ կատարելու մասին» օրենքի նախագծի վերաբերյալ

1. «Գեոդեզիայի և քարտեզագրության մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) վերնագրի «ԵՆԹԱԿԱՌՈՒՑՎԱԾԻ» բառն անհրաժեշտ է փոխարինել «ԵՆԹԱԿԱՌՈՒՑՎԱԾՔԻ» բառով:
	Ընդունվել է:
Տառասխալը ուղղվել է:

	2. Նախագծի 3-րդ հոդվածով խմբագրվող 1-ին հոդվածի 1-ին մասի 2-րդ պարբերությունն անհրաժեշտ է համարակալել կամ նախատեսել 1-ին մասում՝ ելնելով «Նորմատիվ իրավական ակտերի մասին» օրենքի 14-րդ հոդվածի դրույթներից: Նույն դիտողությունը վերաբերում է նաև Նախագծի 9-րդ հոդվածով խմբագրվող 5-րդ հոդվածի 6-րդ մասով լրացվող ի. կետի 2-րդ պարբերությանը:
	Ընդունվել է:
Խմբագրվել է:

	3. Նախագծի 4-րդ հոդվածով շարադրվող 1-ին հոդվածի խմբագրությունն առաջարկում ենք ներկայացնել 1.1 հոդվածի տեսքով՝ քանի որ Նախագծի 3-րդ հոդվածով արդեն իսկ 1-ին հոդվածը շարադրվում է նոր խմբագրությամբ:
	Ընդունվել է:
Խմբագրվել է:

	4. Նախագծի 4-րդ հոդվածով խմբագրվող 1-ին հոդվածի 7-րդ մասի «տարածությամ» և «են» բառերն անհրաժեշտ է փոխարինել համապատասխանաբար «տարածության» բառով և «է» տառով:
Հարկ է նաև նշել, որ նույն մասում կիրառվում են հասկացություններ, որոնց էությունը բացահայտված չէ նախագծում, մասնավորապես՝ «սֆերիկ» և «էլիպսոիդային» բառերը: Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 15-րդ հոդվածի 3-րդ մասի դրույթները, համաձայն որոնց՝ եթե նորմատիվ իրավական ակտում օգտագործվում են նոր կամ բազմիմաստ կամ այնպիսի հասկացություններ կամ տերմիններ, որոնք առանց պարզաբանման միանշանակ չեն ընկալվում, կամ այլ նորմատիվ ակտով տրված է այդ հասկացությունների կամ տերմինների այլ սահմանում, ապա տվյալ ակտով տրվում են այդ ակտի էությունից բխող դրանց սահմանումները: Սահմանումները պետք է լինեն այնպիսին, որ ապահովեն դրանց միատեսակ ու միանշանակ ընկալումն ու կիրառումը:
	Ընդունվել է:
Խմբագրվել է:

	5. Նախագծի 5-րդ հոդվածով խմբագրվող 2-րդ հոդվածի 3-րդ մասի է. կետով լրացվող ժդ. պարբերության «ազգային տարածական տվյալների ենթակառուցվածքի» բառերն անհրաժեշտ է հանել, քանի որ նախագծում արդեն իսկ նախատեսված է դրա հապավումը: Վերոգրյալի համատեքստում անհրաժեշտ է հանել նաև 	Նախագծի 5-րդ հոդվածով խմբագրվող 2-րդ հոդվածի 4-րդ մասի «տարածական տվյալների ենթակառուցվածքի» բառերը և Նախագծի 23-րդ հոդվածի 1-ին մասի 2-րդ կետի «Ազգային տարածական տվյալների» բառերը:
	Ընդունվել է:
Նախագծի 5-րդ և 23-րդ հոդվածները  խմբագրվել են:

	6. Նախագծի 6-րդ հոդվածով փոփոխվող 3-րդ հոդվածի 2-րդ մասի «պարբերություն» բառն անհրաժեշտ է փոխարինել «նախադասություն» բառով:
	Ընդունվել է:
Խմբագրվել է:

	Նախագծի 8-րդ հոդվածով խմբագրվող 4-րդ հոդվածի 4-րդ մասի ը. կետն անհրաժեշտ է հանել՝ հաշվի առնելով Սահմանադրության 6-րդ հոդվածի 2-րդ մասի դրույթները, մասնավորապես՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: Այսինքն՝ վերոգրյալից բխում է, որ օրենքում անհրաժեշտ է հստակ և սպառիչ նախատեսել այն լիազորությունները, որոնք վերապահված է կառավարությանը գեոդեզիայի և քարտեզագրության բնագավառում:
	Ընդունվել է:
Խմբագրվել է:

	7. Նախագծի 9-րդ հոդվածով խմբագրվող 5-րդ հոդվածի 6-րդ մասով լրացվող իա. կետով և Նախագծի 20-րդ հոդվածով լրացվող 16.5 հոդվածի 1-ին մասի 3-րդ կետով համապատասխանաբար նախատեսվում են, որ կադաստրի կոմիտեն բացի «Գեոդեզիայի և քարտեզագրության մասին» օրենքով նախատեսված լիազորություններից իրականացնելու է նաև Հայաստանի Հանրապետության օրենսդրությամբ սահմանված այլ լիազորություններ, իսկ Կառավարությունը ԱՏՏԵ-ի իրականացման համար ապահովելու է տարածական տվյալների ազգային ենթակառուցվածքի բնագավառում օրենսդրական և նորմատիվ ակտերի մշակումը և կատարումը:
Այս առումով հարկ ենք համարում անդրադառնալ հետևյալ իրավական կարգավորումներին: Այսպես՝   
Հայաստանի Հանրապետության Սահմանադրության 6-րդ հոդվածի համաձայն՝
«1. Պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:
2. Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:»
Հայաստանի Հանրապետության Սահմանադրության 79-րդ հոդվածի համաձայն՝
«Հիմնական իրավունքները և ազատությունները սահմանափակելիս օրենքները պետք է սահմանեն այդ սահմանափակումների հիմքերը և ծավալը, լինեն բավարար չափով որոշակի, որպեսզի այդ իրավունքների և ազատությունների կրողները և հասցեատերերն ի վիճակի լինեն դրսևորելու համապատասխան վարքագիծ:»:
Հայաստանի Հանրապետության Սահմանադրության 81-րդ հոդվածի 2-րդ մասի համաձայն՝
 «2. Հիմնական իրավունքների և ազատությունների սահմանափակումները չեն կարող գերազանցել Հայաստանի Հանրապետության միջազգային պայմանագրերով սահմանված սահմանափակումները:»:
Հարցը դիտարկելով իրավական որոշակիության տեսանկյունից՝  անհրաժեշտ ենք համարում արձանագրել, որ Սահմանադրական դատարանը բազմիցս անդրադառնալով Սահմանադրության 79-րդ հոդվածում ամրագրված որոշակիության սկզբունքին` գտել է, որ օրենքները պետք է լինեն այնպիսին, որ համապատասխան հարաբերությունների մասնակիցները ողջամիտ սահմաններում ի վիճակի լինեն կանխատեսել իրենց վարքագծի հետևանքները և վստահ լինեն ինչպես իրենց պաշտոնապես ճանաչված կարգավիճակի անփոփոխելիության համար, այնպես էլ ձեռք բերված իրավունքների և պարտավորությունների հարցում (ՍԴՈ-1142, ՍԴՈ-1270):
Օրենքի և իրավական որոշակիության սկզբունքի հարաբերակցության վերաբերյալ իր մի շարք որոշումներում, հղում կատարելով նաև ՄԻԵԴ նախադեպային իրավունքին, Սահմանադրական դատարանն իր 2006 թվականի ապրիլի 18-ի ՍԴՈ–630 որոշմամբ իրավական դիրքորոշում է հայտնել այն մասին, որ «(…) օրենքը պետք է համապատասխանի նաև Մարդու իրավունքների եվրոպական դատարանի մի շարք վճիռներում արտահայտված այն իրավական դիրքորոշմանը, համաձայն որի՝ որևէ իրավական նորմ չի կարող համարվել «օրենք», եթե այն չի համապատասխանում իրավական որոշակիության (res judicata) սկզբունքին, այսինքն՝ ձևակերպված չէ բավարար աստիճանի հստակությամբ, որը թույլ տա քաղաքացուն դրա հետ համատեղելու իր վարքագիծը:»։
Հիշյալ համատեքստում Սահմանադրական դատարանն իր 2016 թվականի ՍԴՈ-1322 որոշման մեջ իրավական դիրքորոշումներ է արտահայտել այն մասին, որ․ «․․․իրավական որոշակիության ապահովման տեսանկյունից օրենսդրության մեջ օգտագործվող հասկացությունները պետք է լինեն հստակ, որոշակի և չհանգեցնեն տարաբնույթ մեկնաբանությունների կամ շփոթության» և «․․․իրավական որոշակիության սկզբունքը, լինելով իրավական պետության հիմնարար սկզբունքներից մեկը, ենթադրում է նաև, որ իրավահարաբերության բոլոր սուբյեկտների, այդ թվում՝ իշխանության կրողի գործողությունները պետք է լինեն կանխատեսելի և իրավաչափ։»
Վերոգրյալի համատեքստում գտնում ենք, որ նախագծով նախատեսվող կարգավորումները, մասնավորապես՝ օրենքում լրացվող լիազորությունները չեն համապատասխանում օրենքին ներկայացվող իրավական որոշակիության, օրենքում օգտագործվող ձևակերպումների հստակության, բավարար մատչելիության, համապատասխան սուբյեկտների կողմից իրենց վարքագիծն օրենքի պահանջներին համապատասխանեցնելու գործնական հնարավորության և օրենքի պահանջներին չհետևելու դեպքում հնարավոր բացասական իրավական հետևանքների առաջացման կանխատեսելիության պահանջներին, ուստի նախագծի հիշյալ դրույթներն առաջարկում ենք խմբագրել՝ հստակեցնելով և որոշակիացնելով վերջիններիս վերապահվող ցանկացած լիազորություն, հատկապես՝ իրավական ակտեր ընդունելու լիազորությունների մասով:
	Ընդունվել է:


	8. Նախագծի 19-րդ հոդվածով փոփոխվող 16-րդ հոդվածի 3-րդ մասի «իրավական» բառն անհրաժեշտ է փոխարինել «իրական» բառով:
	Ընդունվել է:
Խմբագրվել է:

	9.  Նախագծի 20-րդ հոդվածով լրացվող 16.1 հոդվածի 8-րդ մասն անհրաժեշտ է հանել, քանի որ այն չի բխում հիշյալ հոդվածի բովանդակությունից, սահմանում է լիազորություն, այլ ոչ թե սկզբունք:
	Ընդունվել է:
Խմբագրվել է:

	10. Նախագծի 20-րդ հոդվածով լրացվող 16.2 հոդվածի 3-րդ մասով նախատեսվում է, որ թեմատիկ տարածական տվյալների կազմը, դրանց թարմացման և տրամադրման կարգը որոշվում են ոլորտային հատուկ կարգավորող ակտերով, համապատասխան մարմնի լիազորությունների և գործառույթների հիման վրա: Այս առումով անհրաժեշտ է հստակեցնել, թե ինչ իրավական ակտերով և որ մարմնի լիազորությունների հիման վրա են որոշվելու թեմատիկ տարածական տվյալների կազմը, դրանց թարմացման և տրամադրման կարգը:
	Ընդունվել է:
Խմբագրվել է:

	11. Նախագծի 20-րդ հոդվածով լրացվող 16.4 հոդվածի 4-րդ մասն անհրաժեշտ է նախատեսել Նախագծի 20-րդ հոդվածով լրացվող 16.1 հոդվածում՝ սկզբունքների հոդվածում: Նույն մասի «պետք է լինի» բառերը և «սկզբունքներով» բառն անհրաժեշտ է փոխարինել համապատասխանաբար «իրականացվում է» և «սկզբունքների հիման վրա» բառերով:
	Ընդունվել է:
Խմբագրվել է:

	12. Նախագծի 20-րդ հոդվածով լրացվող 16.5 հոդվածի «ԿԱՌԱՎԱՐՈՒՄ ԵՎ ԿԱԶՄԱԿԵՐՊՈՒՄ» բառերն անհրաժեշտ է փոխարինել «ԿԱՌԱՎԱՐՈՒՄԸ ԵՎ ԿԱԶՄԱԿԵՐՊՈՒՄԸ» բառերով:
	Ընդունվել է:
Խմբագրվել է:

	13. Նախագծի 23-րդ հոդվածով նախատեսված դրույթներն անհրաժեշտ է նախատեսել Նախագծի անցումային դրույթների տեսքով՝ ելնելով «Նորմատիվ իրավական ակտերի մասին» օրենքի 13-րդ հոդվածի պահանջներից:
	Ընդունվել է:
Խմբագրվել է:

	10. ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	

	
	

	Քննության առնելով Նախագիծը՝ հայտնում եմ հետևյալը.
Նախագծի 17-րդ հոդվածը առաջարկում է ուժը կորցրած ճանաչել Նախագծով փոփոխվող օրենքի (այսուհետ՝ Օրենք)  13-րդ հոդվածը, որով սահմանվում է, որ  գեոդեզիական և քարտեզագրական գործունեության պետական տեսչական վերահսկողությունն իրականացնում է գեոդեզիայի և քարտեզագրության ոլորտում վերահսկողություն իրականացնող տեսչական մարմինը, ինչպես նաև ներկայացվում են գեոդեզիական և քարտեզագրական գործունեության պետական տեսչական խնդիրները:
Հայտնում եմ, որ 2018 թվականի մարտի 23-ին ընդունվել են  «Տեսչական մարմինների մասին» օրենքում փոփոխություններ և լրացումներ կատարելու մասին» և «Պետական կառավարման համակարգի մարմինների մասին» օրենքները, որոնց համաձայն՝ առողջապահական և աշխատանքի, բնապահպանության և ընդերքի, կրթության, շուկայի վերահսկողության, սննդամթերքի անվտանգության և քաղաքաշինության, տեխնիկական և հրդեհային անվտանգության տեսչական մարմինները սահմանվել են որպես կառավարությանը ենթակա մարմիններ: Վերոգրյալ փոփոխություններով պայմանավորված՝ վերջիններիս, իրենց կանոնադրությունների հիման վրա, վերապահվել է համապատասխան ոլորտներում վերահսկողություն / այդ թվում՝ ստուգում/ իրականացնելու լիազորություն: Միաժամանակ, վարչապետի՝ 2018 թվականի հունիսի 11-ի 730-Լ որոշման հավելվածի 11-րդ կետի 5-րդ ենթակետի համաձայն՝ գեոդեզիայի, քարտեզագրման և հողօգտագործման բնագավառներում վերահսկողությունն իրականացնում է Քաղաքաշինության, տեխնիկական և հրդեհային անվտանգության տեսչական մարմինը:
Հայտնում են նաև, որ «Տեսչական մարմինների մասին» օրենքի 19-րդ հոդվածի 4-րդ մասի  համաձայն՝  համապատասխան բնագավառում տեսչական մարմնի ստեղծումից հետո տվյալ բնագավառում վերահսկողություն իրականացնող այլ մարմին գործել չի կարող, և այս առումով հասկանալի չէ, թե Օրենքում  վերահսկողության վերաբերյալ հոդվածի ուժը կորցրած ճանաչելուց հետո որ մարմինն է գեոդեզիական և քարտեզագրական բնագավառում իրականացնելու անհրաժեշտ վերահսկողությունը:
Հաշվի առնելով վերոգրյալը՝ առաջարկում եմ Նախագծի 17-րդ հոդվածը շարադրել հետևյալ խմբագրությամբ.
«Օրենքի 13-րդ հոդվածում՝
1) 1-ին մասում «գեոդեզիայի և քարտեզագրության» բառերը փոխարինել 
«գեոդեզիական և քարտեզագրական աշխատանքների» բառերով.
2) 2-րդ մասին 1-ին պարբերությունը շարադրել հետևյալ խմբագրությամբ.
«Գեոդեզիական և քարտեզագրական գործունեության պետական վերահսկողությունն իրականացվում է հետևյալ ուղղություններով՝».
3) 3-րդ մասի «դ)» կետից հանել «պետական կազմակերպություններին,» բառերը:»:
	Մասամբ է ընդունվել:
Նախագծի 17-րդ հոդվածը խմբագրվել է: Սակայն առաջարկվող Օրենքի 13-րդ հոդվածի 2-րդ մասի 1-ին պարբերության խմբագրումը չի ընդունվել՝ գործող Օրենքի 13-րդ հոդվածի 2-րդ մասում 1-ին պարբերություն չլինելու պատճառով: 

	11. ՀՀ վարչապետի աշխատակազմի իրավաբանական վարչություն
	

	1. Հիմք ընդունելով «Նորմատիվ իրավական ակտերի մասին» ՀՀ օրենքի 13-րդ հոդվածի 1-ին մասը՝ նախագծի 3-րդ հոդվածով նոր խմբագրությամբ շարադրվող «Գեոդեզիայի և քարտեզագրության մասին» 2001 թվականի մայիսի 2-ի ՀՕ-179 օրենքի (այսուհետ՝ Օրենքի) 1-ին հոդվածի 2-րդ մասն անհրաժեշտ է նախատեսել նախագծի նախաբանում:
	Չի ընդունվել:
Քանի որ Նախագիծը նախաբան չունի: Նախագծով հանվում է գործող «Գեոդեզիայի և քարտեզագրության մասին» ՀՀ օրենքի նախաբանը: 

	2. Նախագծի 9-րդ հոդվածի 6-րդ մասով լրացվող Օրենքի 5-րդ հոդվածի իա) կետով նախատեսվում է, որ գեոդեզիայի և քարտեզագրության բնագավառի պետական կառավարման մարմինն ընդունում է գեոդեզիայի, քարտեզագրության տարածական տվյալների ենթակառուցվածքի բնագավառի նորմատիվ իրավական ակտեր, ինչը հակասում է ՀՀ Սահմանադրության 6-րդ հոդվածի 2-րդ մասին, այն է՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին, քանզի անհասկանալի է, թե գեոդեզիայի և քարտեզագրության բնագավառի պետական կառավարման մարմինը գեոդեզիայի, քարտեզագրության տարածական տվյալների ենթակառուցվածքի բնագավառում կոնկրետ ինչ նորմատիվ իրավական ակտեր ընդունելու լիազորությամբ է օժտվում:
	Ընդունվել է:
Նախագծի 9-րդ հոդվածի 6-րդ մասով լրացվող Օրենքի 5-րդ հոդվածի «իա)» կետը հանվել է:

	3. Նախագծի 20-րդ հոդվածով լրացվող Օրենքի 16.2 հոդվածի 3-րդ մասով նախատեսվում է, որ թեմատիկ տարածական տվյալների կազմը, դրանց թարմացման և տրամադրման կարգը սահմանվում են ոլորտը կարգավորող իրավական ակտերով: Սակայն, անհասկանալի է, թե որ պետական մարմինն է օժտվում նշված իրավական ակտերն ընդունելու լիազորությամբ:
	Ընդունվել է:
Նախագծի 20-րդ հոդվածոց լրացվող Օրենքի 16.2 հոդվածի 3-րդ մասը խմբագրվել է:

	4. Հարկ է նշել, որ նախագծում օգտագործված են հապավումներ (օրինակ՝ ԱՏՏԵ, ՏՏԵ), ինչը հակասում է «Նորմատիվ իրավական ակտերի մասին» ՀՀ օրենքի 21-րդ հոդվածի 2-րդ մասին:
	Ընդունվել է:
Նախագծում հապավումները հանվել են: 

	5. Նախագծի 23-րդ հոդվածի 1-ին մասի 2-րդ կետում նշված ՀՀ կառավարության որոշման վերնագիրն անհրաժեշտ է համապատասխանեցնել նախագծի 20-րդ հոդվածով լրացվող Օրենքի 16.5 հոդվածի 4-րդ մասի 2-րդ նախադասությամբ նախատեսված ՀՀ կառավարության որոշման վերնագրի հետ, այսինքն՝ նախագծի 23-րդ հոդվածի 1-ին մասի 2-րդ կետում «ենթակառուցվածքի» բառից առաջ լրացնել «ազգային տարածական տվյալների» բառերը:
	Ընդունվել է:
Նախագծի 23-րդ հոդվածի 1-ին մասի 2-րդ կետում կատարվել է լրացում:



